
[bookmark: _GoBack]«Մարդու իրավունքների եվրոպական դատարանում Հայաստանի Հանրապետության ներկայացուցչի մասին» օրենքում փոփոխություններ և լրացումներ կատարելու մասին», «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ կատարելու մասին» և «Հանրային ծառայության մասին» օրենքում փոփոխություններ կատարելու մասին», «Կառավարության կառուցվածքի և գործունեության մասին» օրենքում փոփոխություն կատարելու մասին», «Ազգային ժողովի կանոնակարգ» սահմանադրական օրենքում փոփոխություն կատարելու մասին» օրենքների նախագծերի վերաբերյալ ՀՀ վարչապետի աշխատակազմի իրավաբանական վարչության կողմից ներկայացված դիտողությունների և առաջարկությունների 
	1․ 
	««Մարդու իրավունքների եվրոպական դատարանում Հայաստանի Հանրապետության ներկայացուցչի մասին» օրենքում փոփոխություններ և լրացումներ կատարելու մասին» նախագծի (այսուհետ՝ նախագիծ) 10-րդ հոդվածով առաջարկվող կարգավորումներից բխում է, որ ներկայացուցիչը կարող է ուսումնասիրել ոլորտի միջազգային փաստաթղթերը, նախադեպային իրավունքը, վերաբերելի միջազգային մարմինների զեկույցները, ինչպես նաև ոլորտի ներպետական պրակտիկան, և անհրաժեշտության դեպքում իրականացնել ոլորտի բարելավման և մարդու իրավունքների միջազգային իրավական չափանիշներին համապատասխանեցման վերաբերյալ գործողություններ, ինչպես նաև չափանիշների ներդրման նպատակով իրականացնել ծրագրեր: Այս առումով, հարկ է նկատի ունենալ, որ առաջարկվող կարգավորումը խնդրահարույց է իրավական որոշակիության սահմանադրական սկզբունքի տեսանկյունից, քանի որ հստակ չէ, թե համապատասխանեցմանն ու ներդրմանն ուղղված կոնկրետ ինչ գործողությունների և ծրագրերի մասին է խոսքը: Միևնույն ժամանակ, օրենքի 9-րդ հոդվածի վերնագիրն անհրաժեշտ է համապատասխանեցնել հոդվածի բովանդակությանը՝ հաշվի առնելով նախագծով առաջարկվող փոփոխություններն ու «Նորմատիվ իրավական ակտերի մասին» օրենքի 14-րդ հոդվածի 8-րդ կետի պահանջը
	Ընդունվել է մասնակի։
	Իրավական որոշակիության սահմանադրական սկզբունքի վերաբերյալ ներկայացված մտավախությունն ընդունելի չէ այն պատճառով, որ իրականացման ենթակա գործողությունների և ծրագրերի բովանդակությունն ու բնույթը արդեն իսկ պարզ է Նախագծով առաջարկվող կարգավորումներից, այն է՝ Ներկայացուցչի մանդատից բխող այս կամ այն ոլորտի  բարելավումը և դրա համապատասխանեցումը մարդու իրավունքների միջզգային իրավական չափանիշներին։
Նույնը պետք է նկատի ունենալ նաև իրականացվելիք ծրագրերի դեպքում։ 
Հարկ է նշել, որ Ներկայացուցչի լիազոչությունների իրականացման կարգը սահմանող Կառավարության որոշման շրջանակներում ևս քննարկման առարկա լիազորության իրականացման հետ կապված հարցերը կկարգավորվեն։

Օրենքի 9-րդ հոդվածի վերնագրի և բովանդակության համապատասխանությունն ապահովելու նպատակով նախագծում կատարվել է համապատասխան փոփոխություն։

	2․
	Նախագծի 11-րդ հոդվածի համաձայն «Մարդու իրավունքների եվրոպական դատարանում Հայաստանի Հանրապետության ներկայացուցչի մասին» օրենքի 10-րդ հոդվածի 1-ին մասին 5-րդ կետը շարադրվում է նոր խմբագրությամբ, ըստ որի՝ Ներկայացուցիչն իրավասու է նաև վերանայել Հայաստանի Հանրապետության անունից կնքվող երկկողմ և բազմակողմ ներդրումային համաձայնագրերի նախագծերը, օտարերկրյա ֆիզիկական և իրավաբանական անձանց հետ կնքվող այն պայմանագրերի նախագծերը, որոնցով որպես վեճի լուծման մեխանիզմ նախատեսված է միջազգային արբիտրաժը: Այս առումով, հարկ է նկատի ունենալ, որ առաջարկվող կարգավորման մեջ օգտագործված վերանայել հասկացությունը խնդրահարույց է և կարող է տարընկալումների տեղիք տալ, քանի որ տվյալ դեպքում խոսքը նախագծերի մասին է: 
	Ընդունվել է։
	Նախագծային կարգավորումը խմբագրվել է։




